КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса Юралысьлöн да Коми Республикаса 

Правительстволöн Администрацияса автохозяйство" государственнöй учреждениеса веськöдлан аппаратлы уджысь мынтысян условиеяс вынсьöдöм йылысь 

"Коми Республикаса Юралысьлöн да Коми Республикаса Правительстволöн Администрацияса автохозяйство" государственнöй учреждениелöн веськöдлан аппаратса веськöдлысьяслы да специалистъяслы уджысь мынтысьöм пöрадокö вайöдöм могысь Коми Республикаса Правительство шуис:

1. Паськöдны "Коми Республикаса государственнöй служащöйяслы уджысь мынтысян система вежöм йылысь" Коми Республикаса Юралысьлöн 1999 во ноябр 16 лунся 454 №-а Индöдлысь вынсö "Коми Республикаса Юралысьлöн да Коми Республикаса Правительстволöн Администрацияса автохозяйство" государственнöй учреждениелöн веськöдлан аппаратса веськöдлысьяс да специалистъяс вылö.

2. Индыны чина окладъяс:

"Коми Республикаса Юралысьлöн да Коми Республикаса Правительстволöн Администрацияса автохозяйство" государственнöй учреждениеса веськöдлысьлы – Коми Республикаса Юралысьлöн да Коми Республикаса Правительстволöн Администрацияын юкöнöн веськöдлысь чин серти артыштöм чина оклад мында;

"Коми Республикаса Юралысьлöн да Коми Республикаса Правительстволöн Администрацияса автохозяйство" государственнöй учреждениеса специалистъяслы – Коми Республикаса министерствоясын лöсялана специалист категорияяслы артыштöм чина окладъяс мында.

3. Индыны чина оклад дорö быд тöлысся содтöд уджын торъя условиеясысь "Коми Республикаса Юралысьлöн да Коми Республикаса Правительстволöн Администрацияса автохозяйство" государственнöй учреждениеса веськöдлысьлы 120 прöчент мында.

4. Разрешитны "Коми Республикаса Юралысьлöн да Коми Республикаса Правительстволöн Администрацияса автохозяйство" государственнöй учреждениеса веськöдлысьлы урчитавны тайö учреждениеса специалистъяслы уджын торъя условиеясысь чина оклад дорö быд тöлысся содтöд. Содтöдлöн ыджда индыссьö быдöнлы торйöн, но чина окладысь 90 прöчентысь абу унджык.

5. Урчитны "Коми Республикаса Юралысьлöн да Коми Республикаса Правительстволöн Администрацияса автохозяйство" государственнöй учреждениелöн веськöдлан аппаратса веськöдлысьлы да специалистъяслы уна вося уджысь чина оклад дорö быд тöлысся содтöд та мында:

1 восянь 5 воöдз – 10 прöчент,

5 восянь 10 воöдз – 20 прöчент,

10 восянь 15 воöдз – 30 прöчент,

15 воысь унджык – 40 прöчент.

Удж стажö, мый серти сетсьö уна вося уджысь быд тöлысся содтöд, пырö удж стаж тайö учреждениеас, а сiдзжö организацияясын овмöс нуöдан, инженерно-техническöй, автомашинаöн могмöдан удж нуöдöм кузя организационно-правовöй форма да ведомство вылö видзöдтöг.

6. Сетны "Коми Республикаса Юралысьлöн да Коми Республикаса Правительстволöн Администрацияса автохозяйство" государственнöй учреждениелöн веськöдлысьлы право уджысь мынтысян фонд серти аслыс артавны торъя удж условиеясысь содтöд, удж результатысь премия, материальнöй отсöг ыджда, условиеяс да мынтысян пöрадок.

7. Урчитны, мый рöскод, мый йитчöма 2003 воын тайö шуöмсö олöмö пöртöмкöд, вöчсьö "Коми Республикаса Юралысьлöн да Коми Республикаса Правительстволöн Администрацияса автохозяйство" государственнöй учреждение видзöм вылö 2003 воын Коми Республикаса  республиканскöй бюджет тшöт весьтö.

8. Коми Республикаса сьöм овмöс министерстволы 2004 во да водзö мунысь вояс вылö Коми Республикаса республиканскöй бюджет артмöдiгöн артыштны средствояссö тайö шуöмсö олöмö пöртöм вылö. 

9. Тайö шуöмыс вынсялö сiйöс официальнöя йöзöдан лунсянь.

Коми Республикаса Юралысь                                                     В.Торлопов

Сыктывкар

2003 вося август 19 лун

